
PREGUNTA DO GRUPO MUNICIPAL DE COMPOSTELA ABERTA SOBRE O CONVENIO ENTRE

CONCELLO DE SANTIAGO E XUNTA DE GALICIA PARA MELLORAR A ACCESIBILIDADE E A

MOBILIDADE NO CONTORNO DO COMPLEXO HOSPITALARIO UNIVERSITARIO DE SANTIAGO

O pasado 21 de outubro, o alcalde de Santiago mantivo unha xuntanza co presidente da Xunta na que,

tal e como informaron ambas partes, un dos asuntos centrais foi a mobilidade e accesibilidade do

Hospital Clínico. Na reunión acordouse que Concello e Xunta asinarían un convenio para dar resposta

a estas necesidades, a medio e longo prazo.

Segundo a nota de prensa difundida pola web municipal
1
, ese convenio contemplaría a construción

dun novo aparcadoiro para o CHUS. Nesa información sinálase o seguinte:

Sobre as actuacións a acometer de xeito inmediato, o rexedor salientou que se asinará

un convenio coa Xunta, "xa redactado e coa conformidade das dúas partes", no que se

aborda como se van afrontar as intervencións necesarias e complementarias á

ampliación que vai realizar a administración autonómica, no que se inclúen as cuestións

relativas "á accesibilidade e ao aparcamento" e en virtude do cal "a Xunta non se opón a

afrontar a súa participación no tema do aparcamento e o Concello non se opón a

afrontar a súa participación no tema dos accesos.

Pola súa banda, o presidente da Xunta fixo fincapé en que "o convenio di que unha das

obrigas da Xunta é facer un estudo das necesidades de accesibilidades, de

aparcamentos e de redes viarias, polo que imos ver cales son as necesidades, cales son

os custos e a partir de aí faremos contas as dúas administracións e chegaremos a un

acordo". Tamén manifestou a disposición da Xunta a participar na definición do futuro da

área: "facer unha previsión de crecemento cunha operación urbanística de calado e con

previsión para poder ter dispoñibilidade para futuras ampliacións me parece unha

proposta intelixente na que a Xunta, na parte que lle toque, participará".

Mentres, na información difundida pola Xunta de Galicia despois da reunión entre Xosé Sánchez

Bugallo e Alfonso Rueda
2
, recóllese o seguinte:

2

https://www.xunta.gal/notas-de-prensa/-/nova/73853/xunta-ayuntamiento-santiago-avanzan-acuerdos
-materia-movilidad-emergencias-turismo?langId=gl_ES

1 http://santiagodecompostela.gal/hoxe/nova.php?id_nova=21918

Na reunión tamén se abordou o convenio que van firmar proximamente o Goberno

autonómico e o Concello de Santiago para dar solución as necesidades de

accesibilidade e mobilidade actuais e a medio e longo prazo do Hospital Clínico de

Santiago. Nel, segundo avanzou Rueda, abórdase as actuacións necesarias en materia

de aparcamento “e nas que a Xunta non se pecha a participar”, garantiu ao tempo que

puxo como exemplo a implicación nestes eidos da Administración autonómica cando se

realizaron as ampliacións dos hospitais da Coruña ou de Pontevedra.

O pasado 14 de novembro celebrouse unha Xunta de Goberno Local que na orde do día incluía o

seguinte punto:

6. ÁREA IV: URBANISMO E INFRAESTRUTURAS . Referencia: 2022/00049785K.

Aprobar o texto do denominado “Convenio de colaboración entre SERGAS e Concello

de Santiago para a ampliación do C.H.U.S”.

Ese punto non foi aprobado nesa sesión, ou cando menos non figura recollido no resumo dos acordos

adoptados na Xunta de Goberno Local, e tampouco consta que se tivera sometido novamente á

aprobación dese órgano.

Tendo en conta que segundo asegurou o alcalde despois da reunión co presidente da Xunta o pasado

21 de outubro, o convenio estaba "xa redactado e coa conformidade das dúas partes”, e habida conta

de que ainda non foi aprobado pola Xunta de Goberno, o Grupo Municipal de Compostela Aberta

presenta para a súa resposta ORAL a seguinte PREGUNTA:

● Que previsión temporal manexa o goberno para a aprobación do convenio entre o

Concello e a Xunta para mellorar a mobilidade e a accesibilidade no contorno do

CHUS, cales foron os motivos da súa non aprobación na Xunta de Goberno do 14

de novembro, e cales serán finalmente os compromisos que asuma o Goberno

autonómico en relación á dotación dun novo aparcamento para o Hospital?

Santiago de Compostela, 13 de decembro de 2022

María Rozas Pérez

Portavoz do grupo municipal de Compostela Aberta

Á ATENCIÓN DO ALCALDE DE SANTIAGO

